
CONVENIO ENTRE A CONSELLERIA DE POLITICA SOCIAL E IGUALDADE E A
UNIVERSIDADE DE SANTIAGO DE COMPOSTELA PARA O DESENVOLVEMENTO DE
MEDIDAS DO PACTO DE ESTADO CONTRA A VIOLENCIA DE XENERO

REUNIDOS

Dunha parte, Fabiola Garcia Martinez, conselleira de Politica Social e Igualdade,
nomeada polo Decreto 44/2024, do 14 de abril, no uso das facultades que lle vefien
atribuidas no artigo 34 da Lei 1/1983 do 22 de febreiro, de normas reguladoras da
Xunta e da sua Presidencia, asi como no Decreto 42/2024, do 14 de abril, polo que se
establece a estrutura organica da Xunta de Galicia, no Decreto 49/2024, do 22 de
abril, polo que se fixa a estrutura organica das consellerias da Xunta de Galicia, no
Decreto 139/2024, do 20 de maio, polo que se establece a estrutura organica da
Conselleria de Politica Social e Igualdade e no establecido no Acordo do Consello da

Xunta de Galicia, do 27 de marzo de 1991.

Doutra parte, Antonio Lopez Diaz, reitor magnifico da Universidade de Santiago de
Compostela, nomeado polo Decreto 35/2022, do 17 de marzo que actia en nome e
representacion da entidade Universidade de Santiago de Compostela (en adiante
USC), NIF Q1518001A, no uso das atribuciéns que lle confire o artigo 50 da Lei
Organica 2/2023, do 22 de marzo, do Sistema Universitario, e o art.82 do Decreto
14/2014, de 30 de xaneiro, polo que se aproban os Estatutos desta Universidade,
publicados no DOG N° 29. do 12 de febreiro de 2014 (BOE 50, do 27 de febreiro), que

outorgan ao reitor a facultade para asinar convenios en nome da USC.

Interveiien en funcién dos seus respectivos cargos en exercicio das facultades que,

para convir en nome das entidades que representan, tefien conferidas

EXPONEN

Primeiro.- As Administraciéns Publicas poden celebrar convenios de colaboracion
con outras administracions ou entes de dereito publico e con persoas fisicas ou
xuridicas ao abeiro do disposto no capitulo VI do titulo preliminar da Lei 40/2015, do

1 de outubro, do réxime xuridico do sector publico.

Segundo.- O Estatuto de Autonomia de Galicia no seu artigo 4.2 sinala que
corresponde aos poderes publicos de Galicia promover as condiciéns para que a
liberdade e a igualdade do individuo e dos grupos en que se integran sexan reais e
efectivas, remover os obstdculos que impidan ou dificulten a sta plenitude e
facilitar a participacion de todos os galegos na vida politica, econémica, cultural e

social.

Terceiro. O Parlamento Europeo na sua resolucion na sua Resolucién sobre unha
campafia europea sobre tolerancia cero ante a violencia contra as mulleres
(Diario Oficial n° C 304 de 06/10/7997) chama a atencion das instituciéns europeas
sobre a "“necesidade de realizar accions europeas de tolerancia cero respecto da
violencia contra as mulleres”. Estas accidns inscribense no marco do seguimento da
Declaraciéon e Plataforma de acciéon de Beijing adoptada por resolucién da
Organizacion das Naciéns Unidas o 15 de setembro de 1995, da vontade da Comision
Europea de integrar a dimensién “xénero” en todas as suas politicas e
particularmente no marco dos seus programas especificos, e madis especificamente
aos agresores reais ou potenciais, aos nenos e nenas testemufias da violencia
familiar e as mulleres vitimas de violencia, favorecendo a cooperacion entre os
distintos axentes, como os servizos publicos e as ONGs, asi como a participacion

activa da sociedade civil.

Cuarto.- A Conselleria de Politica Social e Igualdade, en virtude do Decreto 139/2024,
do 20 de maio, polo que se establece a estrutura orgdnica da Conselleria de Politica
Social e Igualdade, ten entre as suas competencias impulsar as actuacions
conducentes & promociéon da igualdade e & eliminacién da discriminacién entre
mulleres e homes, asi como & eliminacién da violencia de xénero nos termos
establecidos na Constitucion Espafiola; no Estatuto de Autonomia de Galicia; na Lei
11/2007, do 27 de xullo, galega para a prevencién e o tratamento integral da
violencia de xénero, modificada pola Lei 12/2016, do 22 de xullo; na Lei 7/2023, do 30
de novembro, para a igualdade efectiva de mulleres e homes de Galicia, e na demais

lexislacidn aplicable na materia.

Quinto.- A Lei 11/2007, galega para a prevencion e o tratamento integral da

violencia de xénero, modificada pola Lei 12/2016, do 22 de xullo, establece, na sua

disposicion adicional segunda, que o Goberno da Xunta de Galicia impulsara a
formalizacion e actualizacién de acordos interinstitucionais de coordinacién entre as
diversas instancias e administracions publicas con competencia na materia obxecto
desta lei, que sirvan de canle de actuacién e colaboracion para conseguir, nos
ambitos policial, sanitario, social, xudicial, laboral educativo e de investigacion, unha
atencion e asistencia integral e coordinada as mulleres que sofren violencia de
xénero, e que a Xunta de Galicia habilitara os instrumentos de colaboracion

necesarios para a prevencion e o tratamento da violencia de xénero.

Sexto.- En decembro de 2017, os distintos Grupos Parlamentarios, as Comunidades
Autonomas e as Entidades Locais ratificaron o Pacto de Estado contra a Violencia de
Xénero. Este Pacto de Estado, cuxa renovacidon foi acordada pola maioria dos
partidos politicos con representacion parlamentaria o 25 de novembro de 2021,
supdn a union dun gran numero de institucions, organizaciéns e persoas expertas na
formulacién de medidas para a erradicacion da violencia sobre as mulleres e, sendo
conscientes de que o Pacto de Estado debe continuar vertebrando a nosa resposta
como pais fronte a violencia machista, asinaron o 22 de xullo de 2022 no marco da
Conferencia Sectorial de Igualdade un acordo de renovacién onde novamente se
plasmou a vontade de todas as partes actoras institucionais de seguir traballando
polo cumprimento das medidas do Pacto de Estado contra a Violencia de Xénero e o
establecemento dun marco ampliado e permanente para o desenvolvemento de

politicas publicas que o fortalezan.

Asi, 0 22 de xullo de 2022 a Conferencia Sectorial de Igualdade aprobou o dito
Acordo relativo ao establecemento dun marco de actuaciéon conxunta que garanta a
prérroga e permanencia das politicas publicas e os servizos que se derivan do dito
Pacto de Estado contra a Violencia de Xénero aprobado no ano 2017, co obxecto de
asegurar as condicions basicas que garantan a igualdade de todas as mulleres no
exercicio dos seus dereitos fronte a violencia. Este acordo ten como finalidade
consolidar o traballo fronte & violencia contra as mulleres no conxunto do Estado,
avanzando na institucionalizacion e a permanencia dos compromisos adquiridos no
marco do Pacto de Estado contra a Violencia de Xénero. A estes efectos, o acordo
ten por obxecto impulsar o desefio de mecanismos de colaboracion que garantan a

estabilidade orzamentaria e administrativa de maneira que permitan soster os
actuais e futuros servizos vinculados ao Pacto de Estado contra a Violencia de

Xénero.

O 20 de marzo de 2023 publicouse no Boletin Oficial del Estado a Resolucién do 16 de
marzo de 2023, da Secretaria de Estado de Igualdade e contra a Violencia de Xénero,
pola que se publica o Acordo da Conferencia de Sectorial de Igualdade, de 3 de
marzo de 2023, polo que se aproba o Plan conxunto plurianual en materia de
violencia contra as mulleres (2023-2027). Este Plan recolle o Catalogo de referencia
de politicas e servizos en materia de violencia contra as mulleres e dedica a sua
Subarea 1.2 a Educacién en igualdade na cal se establecen diversas actuacidns, entre
elas: Garantir a realizacion de estudos e investigacions de xénero e de todas as
formas de violencia contra as mulleres na formacién universitaria, garantir a
formacion especializada obrigatoria, inicial, continua e permanente do persoal
docente de todos os niveis, etapas e grados educativos, impulsando a aplicacién
dunha metodoloxia didactica inclusiva e igualitaria que favoreza o cumprimento da
sua labor como profesionais relacionados directamente coa promocion da igualdade
de xénero, e coa prevencion e a deteccién de todas as formas de violencia contra as
mulleres. Elaborar ou actualizar protocolos de actuacién ante a violencia contra as

mulleres no ambito educativo.

Sétimo.- A USC, de acordo cos seus Estatutos, é unha institucion publica dotada de
plena personalidade xuridica e patrimonio propio, constituida polos campus de
Santiago de Compostela e Lugo, que asume e desenvolve as suas funcions como
servizo publico esencial & comunidade mediante o estudo, a docencia, a
investigacion e a transferencia do cofiecemento, actividades para as que goza de
autonomia, de acordo con estes Estatutos e no marco da lexislacidn vixente. Estd

inscrita no Rexistro de entidades prestadoras de servizos sociais co nimero E-1064.

Nos seus Estatutos e concretamente no seu artigo 2 establece que a USC
organizarase de xeito democratico e asegurard a participacion dos diferentes
sectores da comunidade universitaria no seu goberno. Levarad a cabo unha decidida
defensa da igualdade entre mulleres e homes coa promocién da sda participacién
igualitaria na toma de decisidons e asumird os principios de liberdade, igualdade,

xustiza, pluralismo, sustentabilidade e compromiso ético como inspiradores da vida

universitaria. E como unha funcién da mesma recéllese no seu artigo 7.4 que: A USC

garantird a aplicacion do principio de igualdade de xénero.

Asi mesmo, no seu artigo 4.4 establece que para o mellor cumprimento dos seus
fins, a USC podera articular as suas actividades con outras universidades, dentro e
féora do sistema universitario galego, e manterd relacions con centros de

investigacion e institucions culturais e sociais.

Oitavo.- A USC atopase en condicidns de levar a cabo medidas concretas para o ano
2025, enmarcadas nos seguintes eixes do Pacto de Estado contra a Violencia de

Xénero:

O Eixe 1 do Pacto de Estado contra a Violencia de Xénero, recolle medidas relativas a
prevencion e a sensibilizacion fronte a violencia de xénero, prevendo a posta en
marcha de acciéns dirixidas a sensibilizar a toda a sociedade sobre o dano que
producen a desigualdade as condutas violentas e a axudar & toma de conciencia
sobre a magnitude do problema da violencia contra as mulleres e as consecuencias
que ten para a sua vida e a das seus fillos e fillas. Estas actuacions teran como
destinatarios principais a nenos e nenas, a adolescentes e @ mocidade, para que
interioricen a igualdade como un valor esencial para a convivencia entre mulleres e

homes.

O Eixe 8 recolle medidas relativas a visualizacion e atenciéon a outras formas de
violencia contra as mulleres, como a trata de mulleres e nenas con fins de
explotacion sexual, a violencia sexual a mutilacion xenital feminina e os matrimonios
forzados. De conformidade co Convenio do Consello de Europa para previr e
combater a violencia contra a muller incluiranse todos os actos de violencia
baseados no xénero que impliquen ou podan implicar para as mulleres danos ou
sufrimentos de natureza fisica, sexual, psicoléxica ou econdmica, incluidas as
ameazas de realizar estes actos, a coaccidn ou a privacién arbitraria de liberdade, na

vida publica ou privada.

Noveno.- A Conselleria de Politica Social e Igualdade considera necesario fomentar
coa concesion dunha subvencién publica a realizacién por parte da USC das referidas

medidas.

A concesién directa da subvencion a través deste convenio efectuarase ao abeiro
dos artigos 19.4.c) e 26 da Lei 9/2007, do 13 de xufio, de subvencions de Galicia, e 0
artigo 40 do Decreto 11/2009, do 8 de xaneiro, polo que se aproba o regulamento da
Lei 9/2007, do 13 de xuio, de subvencions de Galicia, na que se prevé a posibilidade
de excepcionar do réxime ordinario de concorrencia competitiva en base ao caracter
singular das subvenciéns e razéns de interese publico, social e humanitario, cal é o
€aso no que o interese prioritario é establecer unha colaboracidn o mais estreita
posible para o desenvolvemento de medidas do Pacto de Estado contra a Violencia

de Xénero.

En consecuencia, ambas partes acordan subscribir o presente convenio con suxeicion
as seqguintes
CLAUSULAS

Primeira.- Obxecto do convenio

O obxecto deste convenio é establecer as condiciéns polas que se rexerda a
colaboracion entre a Conselleria de Politica Social e Igualdade e a USC coa concesion
directa dunha subvencién publica para o desenvolvemento pola dita Universidade de
medidas do Pacto de Estado contra a Violencia de Xénero, como as que a

continuacion se relacionan:

- Reforzar y ampliar en materia de Educacién, os valores igualitarios e a
educacion afectivo-sexual obrigatoria en todos os niveis afectivos,
fomentando que os mesmos se aborden de forma integral (aspectos
fisioldxicos e afectivo-emocionais). (Medida 3 do documento refundido de

Medidas do Pacto de Estado en materia de violencia de xénero).

« Incluir en todas as etapas educativas, a prevencién da violencia de xénero, do

machismo e das condutas violentas, a educacién emocional e sexual e a

igualdade, o valor da diversidade e a tolerancia (Medida 4 do documento

refundido de Medidas do Pacto de Estado en materia de violencia de xénero).

« Implicar as Unidades de Igualdade das Universidades na realizacién de
estudos sobre o impacto do acoso, as agresions e os abusos sexuais no
ambito universitario, e valorar, no seu caso, a oportunidade de realizar
campafias de prevencion nos Campus Universitarios, e de forma particular
das agresions sexuais “en cita” (Medida 8 do documento refundido de

Medidas do Pacto de Estado en materia de violencia de xénero).

. Fomentar a investigacion en violencias sexuais: estudos diagndsticos,
desenvolvemento estatistico, unificacion de datos e publicidade dos mesmos.
Realizar estudios de prevalencia e desefio de indicadores para todos os tipos
de violencias sexuais (Medida 255 do documento refundido final do Pacto de

Estado contra a violencia de xénero).

o Realizar un estudo sobre as novas realidades da trata e as respostas
operativas que deben implementarse para que as actuacions policiais tefian
maior facilidade a hora de intervir en espazos de alto nivel de control por
parte dos proxenetas, incluidas as vivendas. Medida 264 do documento

refundido de Medidas do Pacto de Estado en materia de violencia de xénero).

Segunda.- Financiamento

A prevision do orzamento de gastos para a realizacion das actuacions que ten
previsto desenvolver a USC, ascende a cantidade de 50.000€.

Para sufragar os gastos derivados das medidas a subvencionar a través do presente
convenio, a Conselleria de Politica Social e Igualdade achegara a cantidade total de
50.000<€ (cincuenta mil euros) con cargo a aplicacion orzamentaria 08.06.313D.444.0
(codigo de proxecto 2018 00112) dos orzamentos xerais da Comunidade Auténoma

de Galicia para o ano 2025.

Os importes establecidos para cada unha das actuaciéns a desenvolver poderan ser
obxecto de reasignacién entre si, sen que en ninguin caso se supere a cantidade total

establecida no convenio.

O presente financiamento enmarcase nos fondos do Pacto de Estado contra a
Violencia de Xénero (Ministerio de Igualdade), correspondentes @ Comunidade

Autonoma de Galicia.

Terceira.- Gastos subvencionables

De acordo co previsto no artigo 29 da Lei 9/2007, do 13 de xufio, de subvenciéns de
Galicia, consideraranse subvencionables os gastos que, sen admitir dubida,
respondan 4 natureza da actividade subvencionada e que sexan realizados e pagados
entre o 1 de xaneiro de 2025 e o 5 de decembro de 2025. En ningun caso o custo de

adquisicion dos gastos subvencionables podera ser superior ao valor de mercado.

A tipoloxia de gastos subvencionables correspéndese con gastos de servizos e
subministraciéns para o desenvolvemento dos cursos, proxectos de investigacion

obradoiros, congresos, entre outros que desenvolvera a USC.

Cuarta.- Xustificacion da subvencion e pagamento

A xustificacion dos gastos efectuarase nos termos establecidos na Lei 9/2007, do 13
de xuio, e no Decreto 11/2009, do 8 de xaneiro, polo que se aproba o Regulamento
da Lei 9/2007, do 13 de xufio, de subvencions de Galicia, que a desenvolve, mediante

a presentacion da seguinte documentacion:

B Memoria final das actuaciéns desenvolvidas na que se recollerdan os medios
humanos e materiais empregados, as experiencias do funcionamento, que
indicard, as actividades realizadas e, de ser o caso, as persoas participantes en
cada actuacién desagregadas por sexo, ademais daqueloutros aspectos que a
entidade considere salientables. Asi mesmo entregarase a dita memoria en

formato editable.

B Certificacion da intervencion ou do 6rgano que tefa atribuidas as facultades
de control da toma de razén en contabilidade da axuda concedida, na que se

faga constar de forma detallada:
- 0 cumprimento da finalidade para a cal foi concedida a subvencion.

- os distintos conceptos e contias correspondentes aos gastos totais soportados

pola entidade beneficiaria imputables & actuacion subvencionada.

B Declaracién responsable doutros ingresos ou subvenciéns que financiasen a

actividade subvencionada con indicacion do importe e a sua procedencia.

B Certificacions acreditativas de estar ao dia das obrigas tributarias ou fronte
a Seguridade Social e de non ter pendente de pagamento ningunha outra

débeda coa Administracién publica da comunidade auténoma.

A vista desta documentacién a Subdireccidén Xeral para o Tratamento da Violencia
de Xénero, como 6rgano competente da Conselleria de Politica Social e Igualdade,
comprobara a realizacion da actividade e o cumprimento da finalidade da
subvencion e, unha vez comprobado o cumprimento, expedird certificado

acreditativo da verificacion realizada e tramitard o pagamento.

Se o importe xustificado fose menor a previsto na cldusula segunda deste convenio
e sempre que se cumpra coa finalidade para a que se concedeu a subvencion,

procederd o pagamento da subvencidn na contia que sexa obxecto de xustificacion.

A Conselleria de Politica Social e Igualdade reservarase o dereito a solicitar toda a
documentacion que se considere precisa en relacidn coa xustificacién do obxecto do

presente convenio.

O prazo para presentar a documentacion xustificativa da subvencién por parte da

entidade beneficiaria remata o 12 de decembro de 2025.

Quinta.- Pagamentos a conta

Poderanse realizar pagamentos a conta por un importe de ata o 80% do importe da
subvencion conforme ao artigo 62 do Regulamento da Lei de subvenciéns de Galicia,
aprobado polo Decreto 11/2009, do 8 de xaneiro, que poderdn supoiier a realizacion
de pagamentos fraccionados que responderan ao ritmo da execuciéon das acciéns
subvencionadas, abodndose por contia equivalente & xustificaciéon presentada. Para
proceder ao seu pagamento, a entidade debera enviar a documentacidén xustificativa
relacionada na clausula cuarta, agas a memoria de actuacion.

De acordo co establecido no artigo 65.4.c) do Decreto 11/2009, do 8 de xaneiro, polo
que se aproba o Regulamento da Lei 9/2007, do 13 de xufio, de subvencions de
Galicia, en relacion cos artigos 62.3 e 67 do mesmo corpo legal, quedan exonerados

da constitucién de garantias os beneficiarios e as beneficiarias de subvenciéns con

cargo aos créditos orzamentarios correspondentes ao capitulo IV, transferencias

correntes, destinados a familias e institucions sen fins de lucro.

Sexta.- Tramitacion na sede electronica da Xunta de Galicia

A documentacion relativa @ tramitacion deste convenio presentarase por medios
electronicos a través da sede electronica da Xunta de Galicia
(https://sede.xunta.gal). Para estes efectos empregarase o procedemento PROO4A,
que ten por obxecto a presentacion electrénica de solicitudes, escritos e
comunicaciéns que non conten cun sistema electrénico especifico establecido na
normativa reguladora de cada procedemento nin cun modelo electrénico

normalizado.

Para a presentacion da documentacién podera empregarse calquera dos
mecanismos de identificacion e sinatura admitidos pola sede electrénica da Xunta
de Galicia, incluindo o sistema de usuario e <clave Chave 365

(https://sede.xunta.gal/chave365).

A entidade beneficiaria responsabilizarase da veracidade dos documentos que
presente. Excepcionalmente, a Administracién poderd requirir a exhibicién do

documento orixinal para o cotexo da copia electrénica presentada.

No caso de que algin dos documentos que se van presentar de forma electrdnica
supere os tamafos maximos establecidos ou tefia un formato non admitido pola
sede electrénica da Xunta de Galicia, permitirase a sua presentacion de forma
presencial dentro dos prazos previstos e na forma indicada no pardgrafo anterior. A
informacidon actualizada sobre o tamafio maximo e os formatos admitidos pode

consultarse na sede electronica da Xunta de Galicia.
Sétima.- Notificacions

As notificacidns practicaranse por medios electrénicos nos termos previstos na

normativa reguladora do procedemento administrativo comun.

As notificacions electronicas realizaranse mediante o Sistema de notificacidon
electrdnica de Galicia-Notifica.gal, dispofiible a través da sede electrdnica da Xunta
de Galicia (https://sede.xunta.gal). Este sistema remitira avisos de posta &

disposicion das notificacidns & conta de correo e/ou teléfono mobil facilitados pola

entidade. Estes avisos non terdn, en ningln caso, efectos de notificacién practicada

e a sua falta non impedird que a notificacidon sexa considerada plenamente valida.

Neste caso a entidade beneficiaria deberdan crear e manter o seu enderezo
electrénico habilitado Unico a través do Sistema de Notificacion Electrénica de
Galicia — Notifica.gal, para todos os procedementos administrativos tramitados pola
Administracion xeral e do sector publico autondmico. En todo caso, a Administracion
xeral podera de oficio crear o indicado enderezo, aos efectos de asegurar o
cumprimento polas persoas interesadas da sua obriga de relacionarse por medios

electrénicos.

As notificacions entenderanse practicadas no momento en que se produza o acceso
ao seu contido e entenderanse rexeitadas cando transcorresen dez dias naturais

desde a posta a disposicién da notificacion sen que se acceda ao seu contido.

Se o envio da notificacién electrénica non fose posible por problemas técnicos,
practicarase a notificaciéon polos medios previstos na normativa reguladora do

procedemento administrativo comun.

Oitava.- Reintegro da subvencion

A axuda concedida ao amparo deste convenio poderd ser obxecto de modificacién,
revogacién ou reintegro total ou parcial, xunto cos xuros de demora, cando
concorran as circunstancias previstas no artigos 33 da Lei 9/2007, do 13 de xufio, no
Decreto 11/2009, do 8 de xaneiro, e na Lei 38/2003, do 17 novembro, xeral de

subvencidns.

De acordo co artigo 14.1 n) da Lei 9/2007, do 13 de xufio, os criterios de graduacion
dos posibles incumprimentos para determinar a cantidade a minorar ou reintegrar

seran os seguintes:

- 0 incumprimento total dos fins para os que se concede a subvencion, da realizacién
dos gastos subvencionados ou da obriga de xustificacion dara lugar & perda do

dereito ao cobro ou, no seu caso ao reintegro da totalidade da axuda percibida.

- calquera outro incumprimento considerarase incumprimento dos fins para os que
se concedeu a axuda, da realizacién dos gastos subvencionables ou da obriga da

xustificacion, e dard lugar a perda do dereito ao cobro ou, no seu caso, ao

reintegro na porcentaxe correspondente & inversidon non efectuada ou non

xustificada.

En caso de incumprimento do presente convenio, transgresion na stda execucion ou
desestimento pola outra parte, procederase a sia inmediata resolucion. Concorridos
tales supostos reintegrarase ao Tesouro da Xunta de Galicia as contias aboadas, cos
xuros a que dean lugar, de conformidade coa normativa autonémica de aplicaciéon e

nos prazos mais perentorios que esta dispuxese.

Toda alteracion das condicidns tidas en conta para a concesion desta axuda, e en
todo caso a obtencién concorrente de subvencidns ou axudas outorgadas por outras
administraciéns ou entes publicos ou privados, nacionais ou internacionais, podera

dar lugar @ modificacién da contia da axuda contemplada no presente convenio.
Novena.- Obrigas da entidade beneficiaria

En cumprimento do artigo 11 da Lei 9/2007, do 13 de xufio, e do Decreto 11/2009, do

8 de xaneiro, a USC, como entidade beneficiaria da subvencién, comprométese a:

- Desenvolver as actuacions recollidas na clausula primeira deste convenio, e que
configuran as medidas a subvencionar, e xustificar a realizaciéon da actividade e o
cumprimento da finalidade que determinou a concesién da subvencion, sen

percibir ningunha remuneracion por parte das persoas usuarias.

- Realizar a divulgacion das actuacidons segundo as instrucions que determine a
Conselleria de Politica Social e Igualdade e facer constar expresamente en toda
publicidade ou presentacion publica que se realice o logotipo da Xunta de Galicia,
asi como que as axudas estan a ser financiadas con fondos do Pacto de Estado
contra a Violencia de Xénero (Ministerio de Igualdade), deixando constancia, se
fora o caso, na sinalizacion exterior dos lugares onde se realicen as accions, e
sempre nas actividades de difusion, que estas se financian cos mencionados
fondos (incluindo o logotipo do Ministerio ademais do da Xunta de Galicia e demais

logotipos estipulados pola Comunidade Auténoma de Galicia).

- Presentar, antes da sinatura deste convenio, as certificaciéns acreditativas de
estar ao no cumprimento das obrigas tributarias ou fronte & Seguridade Social e de
non ter pendente de pagamento ningunha outra débeda coa Administracion publica

da comunidade auténoma, asi como unha declaraciéon responsable de non estar

incursa en ningunha das prohibicions para obter a condicidn de beneficiario,
establecidas no artigo 10 da Lei 9/2007, do 13 de xuiio, de conformidade co disposto

nos artigos 10 e 13 doDecreto 11/2009, do 8 de xaneiro.

- Empregar a lingua galega en todas as actuacidons derivadas do presente convenio,
incluindo a informacion en paxinas web. Non obstante o anterior, empregarase a

lingua castelan se esta € requirida.

- Ser titular e suxeito pasivo de todas as obrigas tributarias & Administracién e a
Seguridade Social correspondentes as accidéns das que se derive o pagamento de
impostos, retencidons e cotas que levan consigo as actuacions derivadas da

execucion das medidas a subvencionar a través do convenio.

- Someterse as actuacidns de supervision e control dos érganos da Administracién
do Estado e da Comunidade Auténoma e da Conselleria de Politica Social e

Igualdade.

- Facilitar toda a informaciéon que lle sexa requirida pola Intervencidn Xeral da
Comunidade Auténoma, o Tribunal de Contas e o Consello de Contas, no exercicio

das suas funcidns de fiscalizacion e control do destino das axudas.

- Cumprir os requisitos para poder obter a condicién de beneficiaria establecidos no
artigo 10 da Lei 9/2007, do 13 de xufio, e tamén deberd cumprir o resto das obrigas

recollidas no artigo 11 da devandita lei e na Lei 38/2003, de 17 novembro.

- Comunicar a Conselleria de Politica Social e Igualdade calquera modificacién das
condicions tidas en conta para a concesién da subvencién, asi como dos
compromisos e obrigas asumidas e, de ser o caso, a obtencidn concorrente de
subvencions ou axudas para a mesma finalidade procedentes de calquera
Administraciéon ou ente publico nacional ou internacional. Esta comunicacidon
deberd efectuarse tan pronto como se cofieza e, en todo caso, con anterioridade &

xustificacion da aplicacion dos fondos recibidos.

- Reintegrar a subvencion percibida no caso de incumprimento das condiciéns

establecidas para a sua concesién.

- Tratar dun xeito confidencial toda a informacion recibida directa ou
indirectamente e a non utilizar ningln dato desa informaciéon de maneira distinta
as medidas a subvencionar a través do presente convenio. Asi mesmo queda

obrigado a manter de forma confidencial e a non revelar ningin dato da

informacién cofecida como responsable do tratamento da informacidn.

- Subministrar & Conselleria de Politica Social e Igualdade, en virtude do disposto no
artigo 4 da Lei 1/2016, do 18 de xaneiro, de transparencia e bo goberno, previo
requirimento, toda a informacién necesaria para o cumprimento pola Conselleria
de Politica Social e Igualdade, das obrigas previstas no Titulo | da citada lei. O
incumprimento desta obriga determinara, se é o caso, a imposicion das multas

coercitivas previstas no numero 4 do citado artigo.
- As demais obrigas previstas no artigo 11 da Lei 9/2007, do 13 de xufio.

Décima.- Compatibilidade

Esta axuda é compatible coa obtencidn doutras subvencions, axudas, ingresos ou
recursos doutras entidades para a mesma finalidade procedentes de calquera
administracién ou entes publicos ou privados, nacionais, da Uniéon Europea ou de
organismos internacionais, sempre que a contia total das axudas non supere o 100%
do importe da actividade subvencionada. No caso de que a subvencion concedida
supere, illadamente ou en concorrencia con outras, o custo da actividade para a que

foi concedida a subvencion, descontarase o exceso obtido sobre o citado custo.
Décimo primeira.- Inexistencia de relacion laboral

Para levar a cabo os obxectivos e fins das actuacidons a subvencionar a través deste
convenio a entidade beneficiaria poderd contratar, con cargo ao orzamento previsto
no presente convenio, o persoal, que no seu caso, precise para O seu

desenvolvemento.

A subscricién do presente convenio non implicard relacién laboral ou de calquera
outra natureza entre a Conselleria de Politica Social e Igualdade ou calquera
organismo ou entidade dependente ou vinculado a mesma, e as persoas ou
profesionais que desenvolvan as accions que constitien as actuaciéns a
subvencionar a través do dito convenio de tal xeito que, por este concepto, non se
lle podera esixir a esta conselleria ningunha responsabilidade directa nin subsidiaria

por actos ou feitos acaecidos no desenvolvemento deste.

Décimo segunda.- Modificacion do convenio

Toda alteracion das condicions tidas en conta para a concesién da subvencién dara
lugar @ modificacién do convenio, sendo de aplicacién as previsidons ao respecto

contidas na Lei 9/2007, de 13 de xufio, e no regulamento da citada lei.

As modificaciéns do convenio adoptaranse por acordo expreso e escrito das partes

asinantes, e de acordo cos tramites que esixa a normativa vixente.

De conformidade co disposto no artigo 31.4 da Lei 14/2013, do 26 de decembro, de
racionalizacion do sector publico autondmico, os convenios subscritos pola
Administracion xeral da Comunidade Auténoma e as entidades instrumentais do
sector publico autonémico poderan ser obxecto de modificacion cando tefian como
finalidade o logro dos obxectivos de estabilidade orzamentaria e sostibilidade

financeira.

Décimo terceira.- Causas de resolucion

Seran causas de resolucién do presente convenio:

- O incumprimento total ou parcial de calquera das clausulas que o regulan.

- A aplicacién dos fondos a fins distintos de aqueles que motivaron a concesién da
subvencion.

- O transcurso do tempo fixado sen que se execute o gasto obxecto da subvencion.

- As establecidas nos artigos 32 e 33 da Lei 9/2007, do 13 de xufio, procedendo, se
fora o caso, ao reintegro total ou parcial da axuda percibida e dos intereses de
demora acumulados dende o momento do seu pago ata a data na que se acorde a
orixe do reintegro.

De resolverse o convenio, a Conselleria de Politica Social e Igualdade podera esixir o
reintegro das cantidades achegadas. Igualmente se procederd, de conformidade co
disposto no artigo 17.3 da Lei 9/2007, do 13 de xufio, no suposto de que o importe da
axuda, illada ou en concorrencia con outras subvenciéns, axudas, ingresos ou
recursos supere o custo da actividade subvencionada.

En canto aos efectos estarase ao disposto no artigo 52 da citada Lei 40/2015, do 1 de

outubro.

Décimo cuarta.- Comisiéon de seguimento

Para o seguimento e coordinacion das accidns previstas no presente convenio
crearase unha comisién mixta e paritaria na que estaran representadas as partes
asinantes do convenio. Esta comision, que se reunira por peticion de calquera das
partes, serd o mecanismo de actuacién conxunta para o seguimento e avaliacion das
actuacions estipuladas no presente convenio, e estara formada por duas persoas
representantes da Conselleria de Politica Social e Igualdade e duas persoas
representantes da USC designadas polas persoas que representen a cada unha das

partes, asi como os seus suplentes.

A persoa que ocupe a presidencia sera unha das persoas representantes da
Administracion designada pola persoa titular da Direccidn Xeral de Loita contra a

Violencia de Xénero.

A persoa que ocupe a secretaria, que actuara con voz pero sen voto, asi como a sua
suplencia, sera unha persoa adscrita a Direccidén Xeral de de Loita contra a Violencia
de Xénero e serd designada pola persoa que asuma a Presidencia.

A actuacién da Comisién de seguimento axustarase ao establecido nos preceptos
basicos da Lei 40/2015, do 1 de outubro, do réxime xuridico do sector publico, e na
Lei 16/2010, de 17 de decembro, de organizacién e funcionamento da administracion

xeral e do sector publico autonémico de Galicia.

Décimo quinta.- Natureza xuridica, réxime xuridico e xurisdicion competente

Este convenio ten natureza administrativa, e queda féra do dmbito da Lei 9/2017, do
8 de novembro, de contratos do sector publico, pola que se transpofien ao
ordenamento xuridico espafiol as Directivas do Parlamento Europeo e do Consello
2014/23/UE e 2014/24/UE, do 26 de febreiro de 2014, que os exclie expresamente no
artigo 6.1.

Seralle de aplicacion o réxime determinado pola Lei 9/2007, do 13 de xufio, o Decreto
11/2009, do 8 de xaneiro ; os preceptos basicos da Lei 38/2003, do 17 de novembro, ,
e do Real decreto 887/2006, do 21 de xullo, polo que se aproba o regulamento da Lei
38/2003, do 17 de novembro, xeral de subvenciéns, a Lei 1/2016, do 18 de xaneiro, de
transparencia e bo goberno; a Lei 39/2015, do 1 de outubro, do procedemento
administrativo comun das administracions publicas; na Lei 40/2015, do 1 de outubro,

e polas demais normas de dereito administrativo aplicables e, no seu defecto, polas

normas de dereito privado.

As controversias derivadas da aplicacion ou interpretacidn do presente convenio
seran resoltas en ultima instancia pola persoa titular da Conselleria de Politica
Social e Igualdade, cuxas resolucidns pofien fin a via administrativa. Contra estes
acordos cabe interpofier recurso contencioso-administrativo ante o Tribunal
Superior de Xustiza de Galicia, de conformidade co disposto na Lei 29/1998, do 13 de

xullo, reguladora da xurisdicion contencioso-administrativa.
Décimo sexta.- Publicidade e rexistro do convenio

O presente convenio sera obxecto de publicidade e inscricion de conformidade co
disposto no artigo 15 da Lei 1/2016, do 18 de xaneiro, e no Decreto 126/2006, do 20
de xullo, polo que se regula o rexistro de convenios da Xunta de Galicia. Asi mesmo,
serd obxecto de publicacidn e inscricidn en cumprimento do disposto no artigo 17 da
Lei 1/2016, do 18 de xaneiro, o artigo 15 da Lei 9/2007, do 13 de xufio, e no Decreto
132/2006, do 27 de xullo, polo que se regulan os rexistros publicos creados nos
artigos 44 e 45 da Lei 7/2005, do 29 de decembro, de orzamentos xerais da

Comunidade Auténoma de Galicia para o ano 2006.

A sinatura do convenio implica a autorizacién expresa para o tratamento necesario
dos datos e a referida publicidade. As partes asinantes do convenio manifestan o
seu consentimento para que os datos persoais que constan neste convenio, asi coma
o resto das especificacions contidas no mesmo, poidan ser publicados no Portal da
Transparencia e Goberno Aberto.

Por outra banda, en cumprimento do disposto nos artigos 18 e 20.8 da Lei 38/2003,
do 17 de novembro, comunicarase a subscricion deste convenio & Base de Datos
Nacional de Subvenciéns, que opera como sistema nacional de publicidade de

subvencidns.

Décimo sétima.- Proteccion de datos

1. As partes asinantes deste convenio garantirdn a confidencialidade dos datos
persoais aos que teflan acceso como consecuencia das actuaciéns realizadas en
execucion deste e de conformidade co disposto na Lei organica 3/2018, do 5 de

decembro, de proteccidn de datos persoais e garantia dos dereitos dixitais e no
Regulamento (UE) 2016/679 do Parlamento Europeo e do Consello, do 27 de abril de
2016, relativo a proteccion das persoas fisicas no que respecta ao tratamento de
datos persoais e a libre circulacion de estes datos e polo que se derroga a Directiva

95/46/CE (Regulamento xeral de proteccién de datos).

2. Os datos persoais recadados neste convenio seran tratados na sua condicidn de
responsable pola Xunta de Galicia — Conselleria de Politica Social e Igualdade, coa
finalidade de levar a cabo a tramitacién administrativa que se derivada da xestion da
concesion directa da subvencién a través do dito convenio que comprende verificar
os datos e documentos que a entidade interesada achegue para comprobar a
exactitude destes, levar a cabo as actuaciéns administrativas que se deriven e

informar sobre o estado de tramitacion.

3. O tratamento dos datos baséase no cumprimento dunha misiéon de interese
publico ou no exercicio de poderes publicos, conforme as referencias recollidas no

enlace  https://www.xunta.gal/informacion-xeral-proteccion-datos, = derivada dunha

competencia legalmente atribuida ao responsable do tratamento, asi como o
cumprimento das obrigas legais impostas ao dito responsable de conformidade co
disposto no artigo 6.1, letras c) e e) do Regulamento (UE) 2016/679 do Parlamento
Europeo e do Consello, do 27 de abril de 2016 e o artigo 8 da Lei orgdnica 3/2018, do
5 de decembro, e en concreto a competencia e obrigas previstas nos preceptos
basicos da Lei 38/2003,do 17 de novembro, da Lei 9/2007, do 13 de xufio, na Lei
39/2015, do 1 de outubro, na Lei 1/2016, do 18 de xaneiro e na Lei 4/2019, do 17 de
xullo, de administracion dixital de Galicia. Con todo, determinados tratamentos
poderan fundamentarse no consentimento das persoas interesadas, reflectindose

esta circunstancia de conformidade coa normativa de aplicacion.

4. A referencia & publicidade, en cumprimento da normativa de transparencia e

subvencions axustarase a dita normativa e coas limitaciéns que esta establece.

5. Como destinatarias, os datos seran comunicados as administracions publicas no
exercicio das sUas competencias, cando sexa necesario para a tramitacion e
resolucién dos seus procedementos ou para que os cidadans poidan acceder de

forma integral & informacion relativa a unha materia.

paxina 18 de 21

= CVE: DIqQZuRZvTPvO
L Verificacion: https://sede.xunta.gal/cve



https://www.xunta.gal/informacion-xeral-proteccion-datos
https://sede.xunta.gal/cve?idcve=DIqZuRZvTPv0

XUNTA CONSELLERIA DE O SC

POLllT|CA SOCIAL t ado U]\_][}.'[R_S-ID.J\_PE
DE GALICIA | £ cuaLpaoe Rt =Xt BESNRGe

6. As persoas interesadas poderan solicitar o acceso, rectificacién, oposicion,
limitacion, portabilidade e supresion dos seus datos ou retirar, no seu caso, o
consentimento outorgado a través da sede electrénica da Xunta de Galicia, ou nos
lugares e rexistros establecidos na normativa reguladora do procedemento
administrativo comun, segundo se recolle en https://www.xunta.gal/exercicio-de-
dereitos. O contacto coa persoa delegada de proteccidn de datos e mais informacién

consultarase no enlace https://www.xunta.gal/proteccion-datos-persoais.

Décimo oitava.- Duracion

O presente Convenio tera vixencia dende a sua sinatura e ata o 31 de decembro de
2025. Non obstante os gastos realizados pola USC, no desenvolvemento das
medidas enmarcadas no Pacto de Estado contra a Violencia de Xénero, ao abeiro do

presente convenio poderan ser subvencionados desde o 1 de xaneiro de 2025.

E, en proba de conformidade cos termos do Convenio, asinase 0 mesmo na data da

sinatura dixital.

A CONSELLEIRA DE POLITICA SOCIAL E O REITOR DA UNIVERSIDADE DE
IGUALDADE SANTIAGO DE COMPOSTELA

Fabiola Garcia Martinez Antonio L6pez Diaz

ANEXO

MEDIDAS DO PACTO DO ESTADO A DESENVOLVER POLA UNIVERSIDADE DE
SANTIAGO DE COMPOSTELA NO CONVENIO PARA O DESENVOLVEMENTO DE
MEDIDAS DO PACTO DE ESTADO CONTRA A VIOLENCIA DE XENERO

EIXE MEDIDA IMPORTE €

1 Reforzar y ampliar en materia de Educacién, os valores
igualitarios e a educacién afectivo-sexual obrigatoria en todos os
niveis afectivos, fomentando que os mesmos se aborden de forma
integral (aspectos fisioloxicos e afectivo-emocionais). (Medida 3 do
documento refundido de Medidas do Pacto de Estado en materia

de violencia de xénero).

1 Incluir en todas as etapas educativas, a prevencion da violencia de
xénero, do machismo e das condutas violentas, a educacién
emocional e sexual e a igualdade, o valor da diversidade e a
tolerancia (Medida 4 do documento refundido de Medidas do

Pacto de Estado en materia de violencia de xénero).

1 Implicar 4s Unidades de Igualdade das Universidades na
realizacion de estudos sobre o impacto do acoso, as agresions e 0s |50.000
abusos sexuais no ambito universitario, e valorar, no seu caso, a
oportunidade de realizar campafias de prevencion nos Campus
Universitarios, e de forma particular das agresidns sexuais “en
cita” (Medida 8 do documento refundido de Medidas do Pacto de

Estado en materia de violencia de xénero).

8 Fomentar a investigacion en violencias sexuais: estudos
diagndsticos, desenvolvemento estatistico, unificacion de datos e
publicidade dos mesmos. Realizar estudios de prevalencia e
desefio de indicadores para todos os tipos de violencias sexuais
(Medida 255 do documento refundido final do Pacto de Estado

contra a violencia de xénero).

8 Realizar un estudo sobre as novas realidades da trata e as

respostas operativas que deben implementarse para que as
actuacions policiais teflan maior facilidade & hora de intervir en
espazos de alto nivel de control por parte dos proxenetas,
incluidas as vivendas. Medida 264 do documento refundido de

Medidas do Pacto de Estado en materia de violencia de xénero).

Asinado por: GARCIA MARTINEZ, FABIOLA

Cargo: Conselleira
Data e hora: 02/06/2025 14:46:45

Compostela (Universidade de Santiago de Compostela)

Cargo: Reitor da Universidade de Santiago de
Data e hora: 02/06/2025 14:20:06

Asinado por: LOPEZ DIAZ, ANTONIO

